
TICONDZISO TEKUMAKA 
 
● Nangabe umhlolwa aphendvule imibuto lengetulu kwaleyo lelindzelekile, maka 

timphendvulo letisekucaleni kuphela, maka kuphela imphendvulo yembuto 
wekucala kuleso naleso SIGABA. 

● Nangabe umhlolwa anike timphendvulo letimbili lapho imphendvulo yekucala 
iliphutsa kantsi lena yesibili iliciniso, akumakwe imphendvulo yekucala yesibili 
ingamakwa. 

● Nangabe tinombolo tetimphendvulo tinemaphutsa, maka ulandzele ticondziso 
tekumaka. 

● Nangabe liphutsa lesipelingi litsikameta inshokutsi, akunganikwa limaki, kantsi 
nangabe inshokutsi ayitsikameteki, kunganikwa limaki. 

● Imibuto lemifisha: Nangabe umhlolwa angakafaki bokhulumile nangabe kufanele 
acaphune akangajeziswa. 

● Emibutweni levulekile bahlolwa abanganikwa emamaki nangabe baphendvule 
ngetimphendvulo letitsi: YEBO/CHA nobe NGIYAVUMA/ANGIVUMI. Onkhe 
emamaki anikwa sizatfu/kuchaza ngalokugcwele/kwesekela/kucaphuna. 

● Emibutweni lefuna LICINISO/LIPHUTSA nobe LIPHUZU/UMBONO emamaki 
akangehlukaniswa emkhatsini, lokusho kutsi alikho limaki lelinikwa LICINISO/ 
LIPHUTSA nobe LIPHUZU/UMBONO, onkhe emamaki anikwa sizatfu/kuchaza 
ngalokugcwele/kwesekela/kucaphuna. 

  

 
SIGABA A: INOVELI 
 
UMBUTO 1: KWASHA TIKHOTSA – LL Dlamini   
 
1.1 1.1.1 B/Sikhatsi sakudzala.  (1) 
 

1.1.2 A/Ludvweshu lwangaphandle.  (1) 
 

1.1.3 Babalingisi labaticaba.  (1) 
 

1.1.4 'Kenje nibuye nimbite ngeNgwenyama?'  (1) 
 

1.1.5 Batsenjiswa tinkhomo/tindzawo letinkhulu.  (2) 

 
1.1.6 Ubetsembise kutsi utawehlukanisa lelive kabili bese ubenta 

tindvuna. Loyo naloyo utawuphatsa incenye yakhe.  
  

(2) 
 

1.1.7 Iyayitfutfukisa ngobe sifuna kwati kutsi loko bekutsenjiswe bobhuti 
baSomcuba kutawuphumelela/Letindvuna lebahlekisa ngato 
titawugcina tibulewe yini. 

  
 
(2) 

 
1.1.8 Somcuba bekayitsandza imphi ngobe bekahlela imihlangano 

yekubulala Mswati/Akha emacembu emfelandzawonye/Tinkhulumo 
takhe betitekusongela Mswati/bekanemabutfo lawatsembile 
aMtjekeni. 

  
 
 
(2) 

1.1.9 
 

Sizatfu lesenta Fokotsi afune kwati kutsi tiyowentiwani tindvuna 
taMswati kutsi bekatesaba atati kutsi tiyameseka Mswati ngaso 
sonkhe sikhatsi/Konkhe lakwentako ubonisana nato/Ngito 
letihamba nemabutfo tiyewuhlasela.  
(Kubili kwaloku.) 

  
 
 
 
(2) 

 

1.1.10 
 

Yaba liciniso ngobe kwashiswa yonkhe imiti yaboNdlela naFokotsi 
lebeyikhona kuleyo ndzawo bebahlala kuyo/kwashiswa tonkhe 
tikhotsa lebetikhona/kwafa nemabutfo aboNdlela naFokotsi 
lamanyenti bona bebabaleka bayewukhosela eDumbe kaKunene. 
(Timphendvulo titawehluka.) 

  
 
 
 
(2) 

 

1.1.11 Ubanike tigodzi lebatawuhlala baphatse kuto/imfuyo/bantfu 
labatawuba ngaphasi kwabo.  
(Kubili kwaloku.) 

  
 
(2) 

 

1.2 1.2.1 Mswati ubukene nenkinga yekungafuni kulalela kwabobhuti bakhe.  (1) 
 

1.2.2 Batindvuna taMswati.  (1) 
 

1.2.3 Umcondvo wekuhlalisana ngekuvana nekuthula.  (1) 
 

1.2.4 Emphakatsi ngobe Sandlane naTikhuba bavakashe emphakatsi 
kutewucocisana neNgwenyama/kunenceku yeNgwenyama 
lebavulela kutsi bangene. 

  
 
(2) 

 

1.2.5 Ngiyavuma ngobe tindvuna takhe titifikele kutomkhumbuta 
ngemsebenti longakacedvwa/kuletsa imibono yabo letosita Mswati 
ekubuyiseni kuthula esiveni nasebantfwaneni. 

  
 
(2) 

 

1.2.6 Similo saSomcuba sehlukile kunesaMswati ngobe Somcuba 
watsembisa boFokotsi naNdlela tikhundla netinkhomo bacedze 
bangatfoli lutfo/Mswati wakwati kunika nekubonga tindvuna takhe 
ngetinkhomo futsi watenta tikhulu tetindzawo.  

  
 
 
(2) 

 

1.2.7 Umphakatsi ufundza kutsi kumele ube nesineke/ubecotfo/ 
wetsembeke ebantfwini/bantfu ubaphe tindzawo nawuyinkhosi 
uphetse sive/kucocisana kahle nebantfu.  
(Kubili kwaloku.) 

  
 
 
(2) 

 

1.2.8 Lokwenta Mswati aphelelwe mandla kutsi abesadidekile angati 
kutsi yini leyenta bantfwana bakubo bangafuni kubambisana naye/ 
bamcabangelani lengaka nakababita bangafuni kuta kuye nobe 
sebahlaselwa bacolele kuhlala bodvwa. 

  
 
 
(2) 

 

1.2.9 Kukhona lokwenta sifune kuchubeka ngobe sifuna kubona kutsi 
Mswati utawugcina abenteni bobhuti bakhe/boSomcuba 
batawuphumelela yini kulamachinga abo lebebawahlanganisa. 
(Timphendvulo titawehluka.)  

  
 
 
(2) 

 

1.2.10 NguSomcuba ngobe nguye lobekashisa umbango ekugcineni 
wagcine ahlaselwe kwashiswa yonkhe imiti kanye netiganga 
letinemena. 

  
 
(2) 
[35] 

UMBUTO 2: NGENCA YAKHO- JJ Ncongwane   
 
2.1 2.1.1 C/Kuhlonipha.  (1) 
 

2.1.2 Yekudzatjukelwa libhuluko.  (1) 
 

2.1.3 Yenteka ngesikhatsi sakudzala ngobe thishela Msibi wadzabula 
Mshumayeli ngemphama lokungasentiwa namuhla. 

  
(1) 

 
2.1.4 Sikahle ngobe Mshumayeli bekafuna kuyochazela thishela Msibi 

kahle ngesimo labukene naso sekudzatjukelwa libhuku. 
  

(2) 
 

2.1.5 Sizatfu ngukutsi mkhulu Gendinyoni lobekakhulisa aphindze 
afundzise Mshumayeli sewushonile/Bekambangisa tinkhomo 
letishiywe ngumkhulu Gendinyoni ngobe atsi takhe. 

  
 
(2) 

 
2.1.6 Bekaphazanyiswa kutsi wakhetfwa waba yindvuna lenkhulu 

yetindvuna tebafundzi/kulaliswa ngesikhatsi nobe yena asafuna 
kufundza/kudliswa ngesikhatsi lesibekiwe asengakalambi ngobe 
kungadlula leso sikhatsi angeke akutfole.  
(Kubili kwaloku.) 

  
 
 
 
(2) 

 
2.1.7 Similo sathishela Mdlalose bekanenhlitiyo lenhle ngobe nguye 

lowagcugcutela Mshumayeli etifundvweni takhe waphindza 
wamkhutsata nangesimo lebekabukene naso ekhaya kubo. 
 
Similo samalume Mabhunu bekanenhlitiyo lembi ngobe 
bekangamfiseli Mshumayeli kutsi afundze, wamcambela nemanga 
emaphoyiseni ngesibhamu atsi sakhe. 
(Timphendvulo titawehluka.) 

  
 
 
 
 
 
 
(2) 

 
2.1.8 Ikhuluma ngemfundvo ngobe sitfola boMshumayeli basesikolweni 

bayafundza, thishela Msibi useklasini ubafundzisa sifundvo 
setibalo (iMaths). 

  
 
(2) 

 
2.1.9 
 

Make waMshumayeli bekangenalo lutsandvo nemntfwanakhe 
ngobe wamlahla emgcomeni wetibi asesemncane/akatange 
abatjela batali bakhe kutsi utfole umntfwana. 

  
 
(2) 

 
2.1.10 Lesihloko lesitsi Ngenca Yakho sikhetseke kahle ngobe kungenca 

yamake waMshumayeli lowatfolakala alahla Mshumayeli amncane 
asaba kutsi umtfole neliNdiya wase ukhuliswa ngugogo 
namkhulu/Mkhulu Gendinyoni wakhutsata Mshumayeli 
ngekubaluleka kwemfundvo wase utsengisa tinkhomo takhe ngobe 
afuna kutsi Mshumayeli agcine afundzile/Thishela Mdlalose 
bekanika Mshumayeli umsebenti lomnyenti aphindze amfisele 
nekuchubekela phambili etifundvweni takhe. 

  
 
 
 
 
 
 
(3) 

2.2 2.2.1 A/Inkholo yalabaphasi.  (1) 
 

2.2.2 D/Inoveli yenhlalo.  (1) 
 

2.2.3 Lendzawo ikhetseke kahle ngobe ithulile futsi ipholile.  (1) 
 

2.2.4 Tento taKhanyisile tiyahambisana neligama lakhe ngobe tonkhe 
tintfo takhe tiyakhanya uyafundza ucedza sikolo/ushada 
naMshumayeli.  

  
 
(2) 

 
2.2.5 Ngulenkhulumo letsi, angihambi ngobe ngitsandza kepha 

ngihamba ngekuyolungisa likusasa letfu ...' 
  

(2) 
 

2.2.6 Ngulesizatfu sekutsi make wakhe washona asesemncane/Ngulesi 
sekutsi make wakhe wamlahla base bona bayamtsatsa. 
(Timphendvulo titawehluka.) 

  
 
(2) 

 
2.2.7 
 

Kuliciniso ngobe wanela kutfola incwadzi eposini lemayelana 
neluhambo lwaphesheya wavalelisa kumnumzane Davel sekusele 
emalanga lasihlanu kutsi ahambe. 

  
 
(2) 

 
2.2.8 Emaphoyisa atjelwa ngugogo Finishi ngobe wawabuta kutsi 

njengobe atsetse Mshumayeli, atitsetse yini netitfupha taMabhunu 
tatfunyelwa ePitoli. 

  
 
(2) 

 
2.2.9 Besikhombisa kutsi bekutikhatsi telubandlululo ngobe wacoshwa 

Angela emshadweni acoshwelwa libala lakhe. 
  

(2) 
 

2.2.10 Bokhanyi naMshumayeli bayafanelana ngobe timilo tabo betifana 
bebanelutsandvo/batsandza imfundvo/batiphetse kahle, Khanyi 
walindza Mshumayeli waze wabuya kantsi naMshumayeli 
wahamba wabuya watoshada naKhanyi.  
(Kubili kwaloku.) 

  
 
 
 
(2) 
[35] 

 
SAMBA SESIGABA A:  35 

SIGABA B: UMDLALO   
 
UMBUTO 3: LAHLOMA LADVUMA – Z Motsa   
 
3.1 3.1.1 A/Ludvweshu lwangaphandle.  (1) 
 

3.1.2 Yenteka eSiyalwini.  (1) 
 

3.1.3 Badlali batsatfu.  (1) 
 

3.1.4 Lenkhulumo isho kutsi kumele batinikele bayohlasela bahluleke 
bazamile. 

  
(2) 

 
3.1.5 Babukene nenkinga yekutsi Ndvukutemphi usongela iNdlovukati 

ngekwemukwa bukhosi bakhe. 
  

(2) 
 

3.1.6 Iyawutfutfukisa ngobe labadlali bafuna kuhloma bayohlasela 
Ndvukutemphi. 

  
(2) 

 
3.1.7 Lomdlalo ukhuluma ngekukhetfwa kwenkhosi letawutsatsa 

sikhundla sebukhosi. Kukhetfwa Vusematfwa lokumele atsatse 
bukhosi ngemuva kweMbibanchanti. 

  
 
(2) 

 
3.1.8 Luvutfondzaba lutfolakala lapho kubekwa khona Tsembative kutsi 

abe yinkhosi. 
  

(2) 
 

3.1.9 Kuliciniso vele bacishe bamlahlekela bukhosi ngobe bekakhungiwe 
wanatsiswa tjwala wavalelwa endlinitsite khona angetuba khona 
esibhimbini sekubekwa kwenkhosi. Kwasita  kufika kwaTsembative 
lowasukunyiswa esikhundleni saVusematfwa. 

  
 
 
(2) 

 
3.1.10 Tsembative simtfola sewumukela bukhosi beBatfwa/Sewuhamba 

naKhetsiwe longumake wesive/Vusematfwa sekumele abe 
yinkhosi/Tsembative akabulawa.  
(Kubili kwaloku.) 

  
 
 
(2) 

 
3.2 3.2.1 B/Imbangalusizi.  (1) 
 

3.2.2 NguQedizizwe.  (1) 
 

3.2.3 Bekukuyogadza umuti weNkhosi.  (2) 
 

3.2.4 Lenkhulumo isho kutsi IMphelave seyivelelwe yibhadi ngekushona 
kwemntfwana weNgwenyama yesive Ndvukutemphi. 

  
(2) 

 
3.2.5 Qedizizwe akahloniphi/Akanandzaba nalomunye umuntfu/Usilwi/ 

Unenkhani.  
 
Tsembative akalaleli/Akahloniphi/Unesibindzi. 

  
 
 
(2) 

3.2.6 Ndvukutephi bekufanele afe ngobe wasusa imphi yekubanga 
bukhosi/bekasibheva/anenhlitiyo lembi/angenandzaba nemuntfu 
afuna kuphumelele tifiso takhe.  
(Kubili kwaloku.) 

  
 
 
(2) 

 
3.2.7 Qedizizwe bekangaboshwa abhadle ejele/Bekangahlawuliswa/ 

Bekangahlala ejele imphilo yakhe yonkhe.  
(Kubili kwaloku.) 

  
 
(2) 

 
3.2.8 Bekungakafaneli ngobe Ndvukutemphi abengumngani wakhe.  (2) 

 
3.2.9 Lokwenta kutsi sifundze lomdlalo sifuna kutfola kutsi njengobe 

Qedizizwe sekabulele Ndvukutemphi longumntfwana wenkhosi 
ngusiphi sijeziso latawuniketwa sona.  
(Timphendvulo titawehluka.) 

  
 
 
(2) 

 
3.2.10 Qedizizwe besisamdzinga kumbona ngobe nguye lowenta lomdlalo 

utfutfuke ucale wabulala Ndvukutemphi/wagwaza Tsembative 
emkhonweni ngekumtuma. 

  
 
(2) 

 
SAMBA SESIGABA B:  35 

SIGABA C: TINDZABA LETIMFISHA   
 
UMBUTO 4: TELUTSANDVO ATIPHELI – JJ Ncongwane   
 
4.1 'BABE UNGEHLULILE' – JJ Ncongwane   
 
 4.1.1 B/Ludvweshu lwangekhatsi.  (1) 
 
 4.1.2 NguBusisiwe.  (1) 
 
 4.1.3 Ekulindzeni.  (1) 
 
 4.1.4 Busisiwe bekatiphilisa ngekuboleka/Ngekucela kubantfu. 

(Kunye kwaloku.) 
  

(1) 
 
 4.1.5 Mfundisi Hlatjwako watfumelela Busisiwe libhayibheli ngesikhatsi 

ahlala ehositela/Bekahamba afaka timvuselelo kuloyo naloyo muti/ 
Ekhaya lakhe bebahlala bafundza libhayibheli.  
(Kubili kwaloku.) 

  
 
 
(2) 

 
 4.1.6 Aliphutsa ngobe nabo bafana bayayidzinga imali yekutsenga 

tidzingo tabo njengebantfu bonkhe. 
  

(2) 
 
 4.1.7 Kusenteka, bakhona batali labanika bantfwana babo imali lencane 

nobe bangabaniki sanhlobo ngobe batsi abafundze 
bayotisebentela. 

  
 
(2) 

 
 4.1.8 Bongi bekangumngani longenawo emaciniso ngobe wayenga 

Busisiwe ngelivesi lelingekho ebhayibhelini, Busisiwe wayolitjela 
uyise lokwenta abonakale kutsi unemanga kutsi ulifundzile 
lelibhayibheli lekatfunyelelwe lona.  
(Timphendvulo titawehluka.) 

  
 
 
 
(2) 

 
 4.1.9 Kube bengibukene nalenkinga yaBusisiwe bengingafundza 

tincwadzi tami kute ngiphumelele ngemalengiso 
ngiyowutisebentela/Bengingatisa baphatsi besikolo inkinga 
lengibukene nayo njengemfundzi/Bengingalifundza lelibhayibheli 
ngibone kutsi kuyawuphetsa ngani.  
(Timphendvulo titawehluka.) 

  
 
 
 
 
(2) 

 
 4.1.10 Bantfwana sebanikwa kudla etikolweni badle/Tikolo tinikwa imali 

lebukene netidzingo temantfombatane lasakhula/labaswele 
kakhulu baniketwa imali yesondlo bate bacedze kufundza. 
(Kubili kwaloku.)  

  
 
 
(2) 

 
 4.1.11 Sifundvo sekutsi sibolalela imiyalo yebatali betfu bese senta 

lebasitjela kona njengobe Busisiwe watjelwa kutsi afundze 
libhayibheli lekatfunyelelwe lona kepha wangalifundzi, kube 
walifundza ngabe wayitfola imali lebeyisekhatsi ebhayibhelini. 
(Timphendvulo titawehluka.) 

  
 
 
 
(2) 

  



Siswati Lulwimi Lwekucala Lwekwengeta (FAL)/P2 9 DBE/2019 
 SC/NSC– Ticondziso Tekumaka 

Emalungelo agodliwe Phenya 

 
 
4.2 'KANTSI BANTFU BANJE?' – JJ Ncongwane   
 
 4.2.1 Bane.  (1) 
 
 4.2.2 D/Simo sekukhatsateka.  (1) 
 
 4.2.3 Bekatsengisa emahewu/Emagwinya. 

(Kunye kwaloku.) 
  

(1) 
 
 4.2.4 Sikhatsi santsambama uma lilanga selishonile.  (1) 
 
 4.2.5 Lendzaba ikhuluma ngekutsakatsa ngobe Magilogilo bekatsebula 

bantfu ngekubajuba emalwimi, ababetsele tipikili enhloko babe 
bafisha. 

  
 
(2) 

 
 4.2.6 LaMhlanga bekangumake lokhutsele/Lokholwako/Lotsandza 

umndeni wakhe ngobe bekawunakekela futsi angumkhokheli 
ebandleni lakhe.  
(Timphendvulo titawehluka.) 

  
 
 
(2) 

 
 4.2.7 Lendzabatjana yenteka endzaweni lesemakhaya eHlazatje/Lapho 

tindlu timikhukhu yemathayela/Bantfu balima tivandze nemasimu/ 
Bantfu basakholwela ekutsetjulweni kwebantfu. 

  
 
(2) 

 
 4.2.8 Magilogilo belimfanela lijele ngobe bekabulala bantfu abente 

imikhovu lokusento lesifanele sijeziso. 
  

(2) 
 
 4.2.9 Sento saMagilogilo siyenteka ngobe bakhona bantfu labenta 

imisebenti yebumnyama babulale bantfu bacinise ngabo 
emabhizinisi nalokunye.  
(Timphendvulo titawehluka.) 

  
 
 
(2) 

 
 4.2.10 Lebekungakalindzeleki kutfolakala kwaShabalala/Kubhaca 

kwemikhovu/Kugwetjwa kwaMagilogilo intsambo/Kudutjulwa 
nekungcwatjwa kwemikhovu.  
(Kutsatfu kwaloku). 

  
 
 
(3) 

 
 SAMBA SESIGABA C:  35 

SIGABA D: TINKONDLO   
 
UMBUTO 5: EMATFUNDVULUKA – BB Malangwane   
 
5.1 'LEYO NGOMA' – JJ Ncongwane   
 
 5.1.1 B/Luchumanosigcino.  (1) 
 
 5.1.2 Sicedzelelamcondvo/i-enjambamenti.  (1) 
 
 5.1.3 A/Imvumelwanosigcino  (1) 
 
 5.1.4 Umugca unemagama lamane.  (1) 
 
 5.1.5 Sonkondlo bekacondze kusitjela kutsi wente yonkhe imitamo 

yekumkhipha engcondvweni yakhe neyekususa tonkhe titfombe 
takhe. 

  
 
(2) 

 
 5.1.6 Sonkondlo uyikhetse kahle leyo ngoma yaVandross ngobe 

iyingoma yelutsandvo lehlatjelelwa bantfu labatsandzanako iviwe 
ngibo kuphela. 

  
 
(2) 

 
 5.1.7 Inkondlo ikhuluma ngengoma yemculi lowatiwako/Itsi lengoma 

ikhumbuta sonkondlo etindzaweni letitsite/Iphindze imkhumbute 
sitsandvwa sakhe. (Kubili kwaloku.) 

  
 
(2) 

 
 5.1.8 Sitfombe sentfombi nelijaha lebatsandzanako, bahleti ndzawonye 

bacula ingoma yabo. 
  

(2) 
 
 5.1.9 Usho kutsi uyehluleka kusikhohlwa lesitsandvwa sakhe/  

uyasitsandza/uyasikhumbula njalo.  
(Kubili kwaloku.) 
(Timphendvulo titawehluka.) 

  
 
 
(2) 

 
 5.1.10 Ingcikitsi lutsandvo ngobe sonkondlo utsi angeva lengoma kuvele  

kuvuke lutsandvo nenkhumbulo yesitsandvwa sakhe 
sakaMbuyane.  
(Timphendvulo titawehluka.) 

  
 
 
(2) 

 
 5.1.11 Sonkondlo ukhuluma ngembali lekangakhoni kuyikhohlwa 

lekayitsandzako, lekutsi kungakhala lengoma ivele imkhumbute 
yona netindzawo lebekatihamba nayo lembali. Siyahambelana 
sihloko sitsi, 'Leyo Ngoma' lesisho ingoma lemnandzi 
lengakholweki kalula kantsi.  
(Timphendvulo titawehluka.) 

  
 
 
 
 
(2) 

5.2 'LUVATSI LWEKUKHANYA' – JJ Ncongwane   
 
 5.2.1 C/Inkondlo Yenkholo.  (1) 
 
 5.2.2 D/Luchumanomkhatsini.  (1) 
 
 5.2.3 Imphindvwa.  (1) 
 
 5.2.4 Sifaniso.  (1) 
 
 5.2.5 Ufisa kwangatsi angasula lubandlululo emlonyeni wakhe/ 

Angasusa umhobholo nekutigabisa/Buchomoketi nebuchwensi. 
(Kubili kwaloku.) 

  
 
(2) 

 
 5.2.6 Kucatsanisa/Sicatsaniso, sonkondlo usebentise emagama 

laphikisanako emgceni walenkondlo. 
  

(2) 
 
 5.2.7 Sonkondlo uchaza kutsi Mvelinchanti nguye lowati emalanga 

emuntfu ekuphila newekuhamba emhlabeni. 
(Timphendvulo titawehluka.) 

  
 
(2) 

 
 5.2.8 Sonkondlo bekahlose kucela Simakadze kutsi akasite bantfu 

bahlale ngekuvana nelutsandvo bangabandlululani, bahlakaniphe 
futsi bakhone kubeketelelana. 
(Timphendvulo titawehluka.) 

  
 
 
(2) 

 
 5.2.9 Sonkondlo bekasesimeni sekuncenga, ucela Somandla kutsi 

amnike sibindzi sekuncoba bucaba, bugovu nebuncavitsi. 
  

(2) 
 
 5.2.10 Ngiyavumelana nawo ngobe uyati kutsi imphilo iphetfwe 

nguMvelinchanti/nguye lokhona kugucula umuntfu/Uyakhona 
kususa kutigcabha/Uyati kucala nekuphela kwemphilo yemuntfu. 
(Kutsatfu kwaloku.) 

  
 
 
(3) 

